
COMUNICATO STAMPA

Iscrizions dai 4 ai 7 di Novembar

COMUNICÂ PAR FURLAN,

AL VIE LA SECONDE EDIZION DAL CORS

 Rivolzût ai dipendents publics e dal Ateneu, 
gjornaliscj e comunicatôrs
Udine, 29 ottobre 2008 – Il Centri Interdipartimentâl di Ricercje su la Culture e la Lenghe dal Friûl (Cirf) de Universitât dal Friûl al inmanee la seconde edizion dal cors “Comunicâ in lenghe furlane”. La iniziative e je par dut il personâl tecnic aministratîf, ai docents e a dutis lis figuris professionâls dal Ateneu, ai dipendents di Ents e aministrazions publichis e massime ai gjornaliscj e al personâl assegnât ae comunicazion. La partecipazion e je gratis in gracie dai finanziaments de Leç 482/1999 su la tutele des lenghis minoritariis. Il cors al dure 18 oris, e al previôt un numar massim di 20 partecipants. Lis lezions a tacaran ai 18 di Novembar e a finiran martars ai 9 di Dicembar.

Lis iscrizions a saran viertis di martars 4 a vinars 7 di Novembar e a varan di rivâ dome vie fax al numar 0432 556481. Par vê l’atestât di partecipazion i corsiscj a varan di frecuentâ almancul l’80% des oris previodudis. Par vê ancjemò informazions telefonâ al numar 0432 556483 o visitâ il sît internet http:// www.uniud.it/ateneo/notizie_urp/comunicare-in-lingua-friulana.
Lis lezions, tignudis di docents cualificâts, a trataran argoments relatîfs ae comunicazion tes lenghis minoritariis, al funzionament dai sistemis radiotelevisîfs e ae produzion cinematografiche in lenghe furlane. Un ampli spazi al vignarà dedicât aes ativitâts di laboratori dulà che i corsiscj a podaran disvilupâ lis lôr cognossincis e esperiencis intal setôr de comunicazion in lenghe furlane.

